
Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы 2012 оны 08 дугаар сарын 07-ны өдөр (Мягмар гариг)-ийн хуралдаан 10 цаг 38 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 


Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.



Чуулганы үдээс өмнөх нэгдсэн хуралдаанд ирвэл зохих 71 гишүүнээс нийт 39 гишүүн ирж, 54.9 хувийн ирцтэй байв. Үүнд:


Чөлөөтэй: Р.Амаржаргал, Ц.Дашдорж, Д.Хаянхярваа, У.Хүрэлсүх, М.Энхболд;


Тасалсан: Х.Баттулга, М.Батчимэг, С.Ганбаатар, Л.Гантөмөр, М.Зоригт, С.Оюун;


Нэг. Монгол Улсын Их Хурлын Байнгын хороодын бүрэлдэхүүний тухай, Төрийн байгуулалтын байнгын хорооны бүрэлдэхүүнд өөрчлөлт оруулах тухай


Хэлэлцэж буй асуудалтай холбогдуулан Улсын Их Хурлын Тамгын газрын нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам нарын бүрэлдэхүүнтэй ажлын хэсэг байлцав. 


Улсын Их Хурлын дарга З.Энхболд Монгол Улсын Их Хурлын Байнгын хороодын бүрэлдэхүүн, Төрийн байгуулалтын байнгын хорооны бүрэлдэхүүнд өөрчлөлт оруулах тухай Монгол Улсын Их Хурлын тогтоолын төслүүдийг уншиж танилцуулав. 

З.Энхболд: - Монгол Улсын Их Хурлын Байнгын хороодын бүрэлдэхүүний тухай Монгол Улсын Их Хурлын тогтоолын төслийг баталъя. 

Зөвшөөрсөн: 
38

Татгалзсан:

2

Бүгд:


40

95.0 хувийн саналаар тогтоол батлагдлаа.

Төрийн байгуулалтын байнгын хорооны бүрэлдэхүүнд өөрчлөлт оруулах тухай Монгол Улсын Их Хурлын тогтоолын төслийг баталъя. 

Зөвшөөрсөн: 
38

Татгалзсан:

2

Бүгд:


40

95.0 хувийн саналаар тогтоол батлагдлаа.

Улсын Их Хурлын дарга З.Энхболд “Монгол Улсын Их Хурлын Байнгын хороодын бүрэлдэхүүний тухай, Төрийн байгуулалтын байнгын хорооны бүрэлдэхүүнд өөрчлөлт оруулах тухай” Монгол Улсын Их Хурлын тогтоолын эцсийн найруулгуудыг танилцуулав. 
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх тогтоолуудын эцсийн найруулгыг сонсов. 

Хуралдаан 10 цаг 48 минутад завсарлаж, 17 цаг 36 минутаас үргэлжлэв.

Чуулганы үдээс хойшхи нэгдсэн хуралдаанд ирвэл зохих 71 гишүүнээс нийт 38 гишүүн ирж, 53.5 хувийн ирцтэй байв. Үүнд:


Чөлөөтэй: Р.Амаржаргал, Ц.Дашдорж, Д.Хаянхярваа, У.Хүрэлсүх, М.Энхболд;


Тасалсан: С.Одонтуяа, С.Оюун, Ш.Түвдэндорж, Л.Эрдэнэчимэг;
Хоёр. Байнгын хороодын дарга нарыг томилох тухай 
Улсын Их Хурлын дарга З.Энхболд хуралдааныг даргалав.

Хэлэлцэж буй асуудалтай холбогдуулан Улсын Их Хурлын Байнгын хороодын ажлын албаны дарга Д.Одсүрэн, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны зөвлөх Ж.Батсайхан, Нийгмийн бодлого, боловсрол, соёл, шинжлэх ухааны байнгын хорооны зөвлөх О.Тунгалаг, Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав. 
Монгол Улсын Их Хурлын чуулганы хуралдааны дэгийн тухай хуулийн 15.1, 15.2-т заасны дагуу Байнгын хорооны даргад нэр дэвшүүлэх асуудлаар холбогдох Байнгын хороодоос гаргасан санал, дүгнэлтийг сонсохоор тогтов. 

Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Л.Цог, Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Ц.Цолмон, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Ч.Улаан, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн С.Дэмбэрэл нар танилцуулав. 
Улсын Их Хурлын Байнгын хороодын даргад нэр дэвшигчдийн талаар Улсын Их Хурлын гишүүдээс асуулт, санал гараагүй болно. 

Монгол Улсын Их Хурлын чуулганы хуралдааны дэгийн тухай хуулийн 15.2-т заасны дагуу нэр дэвшигч тус бүрээр ил санал хураалт явуулахаар тогтов.

З.Энхболд: - Аюулгүй байдал, гадаад бодлогын байнгын хорооны даргад нэр дэвшигч Улсын Их Хурлын гишүүн Цэрэндашийн Цолмонг дэмжье гэсэн саналаар санал хураалт явуулъя. 

Зөвшөөрсөн:
39

Татгалзсан:

3

Бүгд:


42

92.9 хувийн саналаар дэмжигдлээ. 

Байгаль орчин, хүнс, хөдөө аж ахуйн байнгын хорооны даргад нэр дэвшигч Улсын Их Хурлын гишүүн Гарьдхүүгийн Баярсайханыг дэмжье гэсэн саналаар санал хураалт явуулъя. 

Зөвшөөрсөн:
42

Татгалзсан:

1

Бүгд:


43

97.7 хувийн саналаар дэмжигдлээ. 

Төсвийн байнгын хорооны даргад нэр дэвшигч Улсын Их Хурлын гишүүн Цэрэнпилийн Даваасүрэнг дэмжье гэсэн саналаар санал хураалт явуулъя. 

Зөвшөөрсөн:
42

Татгалзсан:

0

Бүгд:


42

100.0 хувийн саналаар дэмжигдлээ. 

Эдийн засгийн байнгын хорооны даргад нэр дэвшигч Улсын Их Хурлын гишүүн Батхүүгийн Гарамгайбаатарыг дэмжье гэсэн саналаар санал хураалт явуулъя. 

Зөвшөөрсөн:
41

Татгалзсан:

1

Бүгд:


42

97.6 хувийн саналаар дэмжигдлээ. 

Улсын Их Хурлын дарга З.Энхболд “Зарим Байнгын хорооны дарга нарыг сонгох тухай” Монгол Улсын Их Хурлын тогтоолын эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх тогтоолын эцсийн найруулгыг сонсов. 

Хуралдаан 18 цаг 00 минутад  өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

ЗУРГАА ДАХЬ УДААГИЙН СОНГУУЛИАР БАЙГУУЛАГДСАН

УЛСЫН ИХ ХУРЛЫН АНХДУГААР ЧУУЛГАНЫ 

2012 ОНЫ 08 ДУГААР САРЫН 07-НЫ ӨДӨР (МЯГМАР ГАРИГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 38 минутад эхлэв.

З.Энхболд: - Өглөөний мэнд хүргэе. Ирц бүрдсэн байна. Зааланд байгаа картаа хийгээгүй гишүүд картаа хийнэ үү. Өнөөдрийн хуралдааны ирц ирэх ёстой 71-нээс 37 хүн ирсэн байна. 4 хүн гадаадад томилолттой байна. 1 гишүүн дотоодод томилолттой байна. 

Улсын Их Хурлын 2012 оны Анхдугаар чуулганы 08 сарын 07-ний өдрийн хуралдааныг нээснийг мэдэгдэж байна. 
Өнөөдрийн хуралдаанаар 2 асуудал хэлэлцэнэ. Хоёр тогтоол. Монгол Улсын Их Хурлын Байнгын хороодын бүрэлдэхүүний тухай Улсын Их Хурлын тогтоол. Төрийн байгуулалтын байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолыг тус тус хэлэлцэнэ. 

Монгол Улсын Их Хурлын чуулганы хуралдааны дэгийн тухай хуулийн 14.1.3-т заасны дагуу нам, эвслийн бүлэг болон тэдгээрт харъяалагдаагүй гишүүдээс ирүүлсэн саналыг үндэслэн бэлтгэсэн Монгол Улсын Их Хурлын Байнгын хороодын бүрэлдэхүүний тухай Төрийн байгуулалтын байнгын хорооны тухай тогтоолыг та бүхэнд тараасан байгаа. 

Эхлээд Байнгын хороодын бүрэлдэхүүний тухай тогтоолыг уншиж танилцуулъя. 

Монгол Улсын Их Хурлын тогтоол. Монгол Улсын Их Хурлын Байнгын хороодын бүрэлдэхүүний тухай. Монгол Улсын Их Хурлын тухай хуулийн 14 дүгээр зүйлийн 14.3.3 дахь заалт, 22 дугаар зүйлийн 22.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.2 дахь хэсгийг үндэслэн Монгол Улсын Их Хурлаас ТОГТООХ нь:

Монгол Улсын Их Хурлын Байнгын хороодыг дараахь бүрэлдэхүүнтэйгээр байгуулсугай. 

Нэг. Аюулгүй байдал, гадаад бодлогын байнгын хороо. 

Ринчиннямын Амаржаргал, Халтмаагийн Баттулга, Мигэддоржийн Батчимэг, Дашдэмбэрэлийн Бат-Эрдэнэ, Цэвэлмаагийн Баярсайхан, Лувсанвандангийн Болд, Баярбаатарын Болор, Дашдондогийн Ганбат, Батхүүгийн Гарамгайбаатар, Раднаасүмбэрэлийн Гончигдорж, Санжаасүрэнгийн Оюун, Мишигийн Сономпил, Чүлтэмийн Улаан, Логийн Цог, Цэрэндашийн Цолмон, Зандаахүүгийн Энхболд. 

16 гишүүнтэйгээр. Хуульд 19 байх ёстой. Ардын намаас Улсын Их Хуралд сонгогдсон гишүүд Байнгын хороонд орох нэрээ өгөөгүй учраас Байнгын хороодыг 16-аас хэтрүүлэхгүй байгуулж байгаа. 

Хоёрдугаарт. Байгаль орчин, хүнс, хөдөө аж ахуйн байнгын хороо. 

Октябрийн Баасанхүү, Агипарын Бакей, Гарьдхүүгийн Баярсайхан, Лувсанвандангийн Болд, Хаянгаагийн Болорчулуун, Батхүүгийн Гарамгайбаатар, Самбуугийн Дэмбэрэл, Мөнхчулууны Зоригт, Батсүхийн Наранхүү, Цэдэвдамбын Оюунгэрэл, Ядамсүрэнгийн Санжмятав, Мишигийн Сономпил, Дэндэвийн Тэрбишдагва, Цэрэндашийн Цолмон, Дондогдоржийн Эрдэнэбат, Лувсангийн Эрдэнэчимэг. Нийт 16. 

Гуравдугаарт. Нийгмийн бодлого, боловсрол, соёл, шинжлэх ухааны байнгын хороо. 

Нэгдүгээрт. Ринчиннямын Амаржаргал, Агипарын Бакей, Зангадын Баянсэлэнгэ, Гарьдхүүгийн Баярсайхан, Цэвэлмаагийн Баярсайхан, Сайнхүүгийн Ганбаатар, Лувсаннямын Гантөмөр, Цэрэнпилийн Даваасүрэн, Самбуугийн Дэмбэрэл, Салдангийн Одонтуяа, Санжаасүрэнгийн Оюун, Цэдэвдамбын Оюунгэрэл, Ядамсүрэнгийн Санжмятав, Гантөмөрийн Уянга, Содномзундуйн Эрдэнэ, Лувсангийн Эрдэнэчимэг. 16. 

Дөрөвдүгээрт. Өргөдлийн байнгын хороо. 

Жалбасүрэнгийн Батзандан, Намдагийн Батцэрэг, Мигэддоржийн Батчимэг, Зангадын Баянсэлэнгэ, Гарьдхүүгийн Баярсайхан, Баярбаатарын Болор, Раднаагийн Бурмаа, Даваажавын Ганхуяг, Мөнхчулууны Зоригт, Салдангийн Одонтуяа, Шаравдоржийн Түвдэндорж, Хишигдэмбэрэлийн Тэмүүжин, Дэндэвийн Тэрбишдагва, Содномзундуйн Эрдэнэ. Нийт 14. 

Тав. Төсвийн байнгын хороо. 

Ринчиннямын Амаржаргал, Октябрийн Баасанхүү, Нямжавын Батбаяр, Сангажавын Баярцогт, Баярбаатарын Болор, Сайнхүүгийн Ганбаатар, Лувсаннямын Гантөмөр, Даваажавын Ганхуяг, Цэрэнпилийн Даваасүрэн, Мөнхчулууны Зоригт, Батсүхийн Наранхүү, Санжаасүрэнгийн Оюун, Ядамсүрэнгийн Санжмятав, Чүлтэмийн Улаан, Дондогдоржийн Эрдэнэбат, Лувсангийн Эрдэнэчимэг. Нийт 16. 

Зургаа. Хууль зүйн байнгын хороо. 

Октябрийн Баасанхүү, Жалбасүрэнгийн Батзандан, Халтмаагийн Баттулга, Догсомын Батцогт, Зангадын Баянсэлэнгэ, Сангажавын Баярцогт, Лувсанвандангийн Болд, Раднаагийн Бурмаа, Дашдондогийн Ганбат, Раднаасүмбэрэлийн Гончигдорж, Чимэдийн Сайханбилэг, Шаравдоржийн Түвдэндорж, Хишигдэмбэрэлийн Тэмүүжин, Логийн Цог, Зандаахүүгийн Энхболд, Содномзундуйн Эрдэнэ. Нийт 16. 

Долоо. Эдийн засгийн байнгын хороо. 

Нямжавын Батбаяр, Халтмаагийн Баттулга, Догсомын Батцогт, Дашдэмбэрэлийн Бат-Эрдэнэ, Цэвэлмаагийн Баярсайхан, Хаянгаагийн Болорчулуун, Дашдондогийн Ганбат, Лувсаннямын Гантөмөр, Даваажавын Ганхуяг, Батхүүгийн Гарамгайбаатар, Цэрэнпилийн Даваасүрэн, Самбуугийн Дэмбэрэл, Салдангийн Одонтуяа, Цэдэвдамбын Оюунгэрэл, Дэндэвийн Тэрбишдагва, Гантөмөрийн Уянга. 

Тогтоолын хоёрдугаар заалт. Энэ тогтоолыг баталсан өдрөөс нь эхлэн дагаж мөрдсүгэй. 

Хоёрдугаар тогтоол. Хоёуланг зэрэг уншихаар хийчихээч. Нөгөө дэг дээр. Санал хураахдаа бол тусад нь хийнэ. Одоо би уншихдаа цуг уншчихъя. 

Төрийн байгуулалтын байнгын хорооны бүрэлдэхүүнд өөрчлөлт оруулах тухай Монгол Улсын Тогтоол. 

Монгол Улсын Их Хурлын тухай хуулийн 7 дүгээр зүйлийн 7.1.7 дахь заалт. Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.3 дахь хэсэг, Улсын Их Хурал дахь Ардчилсан Намын бүлгийн саналыг үндэслэн Монгол Улсын Их Хурлаас ТОГТООХ нь:

Улсын Их Хурлын гишүүн Салдангийн Одонтуяаг Төрийн байгуулалтын байнгын хорооны бүрэлдэхүүнээс чөлөөлж, Улсын Их Хурлын гишүүн Нямжавын Батбаярыг Төрийн байгуулалтын байнгын хорооны гишүүнээр баталсугай. 

Хоёрдугаар заалт нь энэ тогтоолыг баталсан өдрөөс нь эхлэн дагаж мөрдсүгэй гэж байна. 

Эхний санал хураалт. Монгол Улсын Их Хурлын чуулганы хуралдааны дэгийн тухай хуулийн 14.2-т Байнгын хорооны бүрэлдэхүүнийг тогтоолоор батална гэж заасан. Хуулийн энэ заалтын дагуу санал хураалт явуулъя. Санал хураалтдаа бэлтгээд. 

Монгол Улсын Их Хурлын Байнгын хороодын бүрэлдэхүүний тухай Улсын Их Хурлын тогтоолын төслийг батлах санал хураалт явуулъя. Санал хураалт явагдаж байна. 

Санал хураалтад 40 гишүүн оролцож, зөвшөөрсөн 38, 95.0 хувиар тогтоолын төсөл батлагдлаа. 

Хоёрдугаар санал хураалт. Төрийн байгуулалтын байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг батлах санал хураалт явуулъя. 

Санал хураалтад 41 гишүүн оролцож, зөвшөөрсөн 40, 97.6 хувиар тогтоол батлагдаж байна. 

Саяны баталсан хоёр тогтоолын эцсийн найруулга дээр саналтай гишүүд байна уу? Эцсийн найруулга дээр саналтай гишүүд байхгүй байна. Эцсийн найруулгыг сонссонд тооцлоо. 

Төрийн байгуулалтын байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын эцсийн найруулга дээр саналтай гишүүд байна уу? Алга байна. Эцсийн найруулгыг сонссонд тооцлоо. 

Зургаа дахь удаагийн Улсын Их Хурлын Анхдугаар чуулганаар Байнгын хороодоо байгууллаа. Өнөөдөртөө Байнгын хороод хуралдаж дарга нараа сонгоод буцаад чуулган хуралдана. Чуулган түр завсарлалаа. Баярлалаа гишүүд ээ.

Хуралдаан 10 цаг 48 минутад завсарлаж, 17 цаг 36 минутаас үргэлжлэв.
З.Энхболд: - Өглөөний чуулганы хуралдаан үргэлжилж байгаа. Өрөөндөө зурагт хараад сууж байгаа гишүүд танхим руу ирнэ үү. Байнгын хороодын хуралдаан дөнгөж сая дууссан. Одоо Байнгын хороодын дарга нараа батламжлах товчхон чуулган хийх хэрэгтэй байна. 

Ирц бол өглөөнийхөөрөө явна. Өглөө хуралдаанд оролцож байсан гишүүд ирцэнд бүртгэгдсэн үг. Картуудаа хэрвээ сугалсан байгаа бол буцаагаад бүртгүүлээрэй. 

2012 оны 08 дугаар сарын 07-ны өдрийн хуралдаан үргэлжилж хуралдана. Ирц 71 гишүүн ирэхээс 38 ирж 53.5 хувийн ирцтэй байна. Зарим Байнгын хороодын дарга нарыг сонгох тухай асуудлыг хэлэлцэнэ. 

Монгол Улсын Их Хурлын чуулганы хуралдааны дэгийн тухай хуулийн 15.1, 15.2-т заасны дагуу тухайн Байнгын хорооны бүрэлдэхүүнд орсон гишүүдийн дотроос олонхийн саналаар Байнгын хорооны даргад нэр дэвшүүлэн гаргасан холбогдох Байнгын хороодын санал, дүгнэлтийг үндэслэн хүн тус бүрээр санал хураалт явуулдаг журамтай. 

Одоо Байнгын хороодын санал дүгнэлтийг сонсъё. Санал, дүгнэлтээ бол дөрвөн Байнгын хороогоо нэг мөсөн сонсчихоод дараа нь асуулт, хариулт руугаа оръё. Хамгийн эхлээд Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Л.Цог танилцуулна. Л.Цог гишүүнийг индэрт урьж байна. 

Л.Цог: - Улсын Их Хурлын дарга, эрхэм гишүүд ээ, 

Монгол Улсын Их Хурлын тухай хуулийн 22 дугаар зүйлийн 22.3, 22.4, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг баримтлан Байнгын хорооны даргад нэр дэвшүүлэх тухай асуудлыг Аюулгүй байдал, гадаад бодлогын байнгын хороо 2012 оны 8 дугаар сарын 7-ны өдрийн хуралдаанаараа хэлэлцээд Улсын Их Хурлын гишүүн Цэрэндашийн Цолмонг Байнгын хорооны даргад тус Байнгын хорооноос нэр дэвшүүлж байна. 

Улсын Их Хурлын гишүүн Ц.Цолмон нь 1970-1976 онд Эрхүү хотын Политехникийн дээд сургууль, 1980-1982 онд Намын дээд сургууль тус тус төгссөн. Цахилгааны инженер мэргэжилтэй, профессор, Онц бөгөөд бүрэн эрхт Элчин цолтой, эдийн засгийн ухааны доктор бөгөөд орос, англи хэлтэй. 

1976-1977 онд Махконсервын комбинатад цахилгааны инженер, 1977-1980 онд Хөнгөн, хүнсний үйлдвэрийн яаманд инженер, 1982-1984 онд МХЗЭ-ийн Төв хороонд хэлтсийн эрхлэгч, 1987-1990 онд Гадаад явдлын яаманд хэлтсийн орлогч дарга, 1990 онд Засгийн газрын Хэрэг эрхлэх газарт тасгийн дарга, 1990-1992 онд Хөдөлмөрийн сайд, 1992-1994 онд Удирдлагын хөгжлийн институтэд ректор, 1994-1995 онд ЮНЕСКО-ийн Үндэсний комисст хариуцлагатай нарийн бичгийн дарга, 1995-1996 онд Болгар улсад Онц бөгөөд бүрэн эрхт Элчин сайд, 1996-2000 онд Оросын Холбооны Улсад Онц бөгөөд бүрэн эрхт Элчин сайд, 2003-2005 онд “Дельтапи” ХХК-д ерөнхий захирал, 2006-2007 онд Гадаад хэргийн дэд сайд, 2007-2008 онд Барилга хот байгуулалтын сайдаар ажиллаж байсан. 

Төрийн албанд ажилласан туршлагыг нь харгалзан Байнгын хорооны даргын үүрэгт ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно. 

Улсын Их Хурлын эрхэм гишүүд ээ, 

Улсын Их Хурлын гишүүн Цэрэндашийн Цолмонг Аюулгүй байдал, гадаад бодлогын байнгын хорооны даргад нэр дэвшүүлэх тухай тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

З.Энхболд: - Л.Цог гишүүнд баярлалаа. Одоо Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Ц.Цолмон танилцуулна. Ц.Цолмон гишүүнийг индэрт урьж байна. 

Ц.Цолмон: - Улсын Их Хурлын дарга, эрхэм гишүүд ээ,

Улсын Их Хурлын тухай хуулийн 22 дугаар зүйлийн 22.3, 22.4, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасны баримтлан Байнгын хорооны даргад нэр дэвшүүлэх тухай асуудлыг Байгаль орчин, хүнс, хөдөө аж ахуйн Байнгын хороо 2012 оны 8 дугаар сарын 7-ны өдрийн хуралдаанаараа хэлэлцээд Улсын Их Хурлын гишүүн Г.Баярсайханыг Байнгын хорооны даргад нэр дэвшүүлж байна. 

Улсын Их Хурлын гишүүн Г.Баярсайхан нь 41 настай, 1997 онд Анагаах ухааны их сургуулийг төгссөн. Хүний их эмч мэргэжилтэй, Докторын зэрэгтэй, 2006-2008 онд “Экологи” ХХК-ний захирал, 2008-2012 онуудад Монгол Улсын Их Хурлын гишүүнээр сонгогдон ажиллаж байсан. 

Г.Баярсайхан нь төрийн байгууллагад ажиллаж, ажил хэргийн өндөр мэдлэг, чадварыг эзэмшсэн, төрийн ажлын онол, практикийн дадлага, туршлагатай тул Байнгын хорооны даргын үүрэгт ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно. 

Улсын Их Хурлын эрхэм гишүүд ээ, 

Улсын Их Хурлын гишүүн Г.Баярсайханыг Байгаль орчин, хүнс, хөдөө аж ахуйн байнгын хорооны даргад нэр дэвшүүлсэн талаарх тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

З.Энхболд: - Ц.Цолмон гишүүнд баярлалаа. Одоо Төсвийн байнгын хорооны санал, дүгнэлтийг Улсын Их Хурлын гишүүн Ч.Улаан танилцуулна. Ч.Улаан гишүүнийг индэрт урьж байна. 

Ч.Улаан: - Улсын Их Хурлын дарга, эрхэм гишүүд ээ, 

Улсын Их Хурлын тухай хуулийн 22 дугаар зүйлийн 22.3, 22.4, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг баримтлан Байнгын хорооны даргад нэр дэвшүүлэх тухай асуудлыг Төсвийн байнгын хороо 2012 оны 8 дугаар сарын 7-ны өдрийн хуралдаанаараа хэлэлцээд дараахь санал, дүгнэлтийг гаргаж байна. 

Улсын Их Хурлын гишүүн С.Ганбаатар Төсвийн байнгын хорооны даргад Улсын Их Хурлын гишүүн Цэрэнпил овогтой Даваасүрэнгийн нэрийг дэвшүүлсэн юм. Байнгын хорооны хуралдаан дээр Төсвийн байнгын хорооны даргад өөр нэр дэвшигч гараагүй болно. 

Улсын Их Хурал дахь Ардчилсан Намын бүлгийн ахлагч Д.Эрдэнэбат Төсвийн байнгын хорооны даргад ард түмний төлөөлөл болсон бие даагч Улсын Их Хурлын гишүүн Ц.Даваасүрэнгийн нэрийг дэвшүүлснийг Улсын Их Хурал дахь Ардчилсан намын бүлэг дэмжиж байгаагаа илэрхийлэн чин шударга ажиллаж, энэ Байнгын хорооны ажлыг удирдах бүрэн чадвартай гишүүн гэж үзэж байгаа талаар санал хэлсэн юм. 

Улсын Их Хурлын гишүүн Ч.Улаан Төсвийн байнгын хороо нь мэргэжлийн байгаа учраас эдийн засгийн төв байгууллагад олон жил ажиллаж бэлтгэгдсэн, урьд нь Төсвийн байнгын хорооны даргаар сонгогдон ажиллаж байсан Улсын Их Хурлын гишүүн Ц.Даваасүрэнгийн нэрийг дэвшүүлснийг Улсын Их Хурал дахь МАХН-МҮАН-ын “Шударга ёс эвсэл” дэмжиж байгааг илэрхийлсэн юм. 

Төсвийн байнгын хорооны даргад Цэрэнпил овогтой Даваасүрэнг нэр дэвшүүлэх санал хураалтыг илээр явуулж уг саналыг хуралдаанд оролцсон гишүүд 100 хувь дэмжиж Улсын Их Хурлын чуулганы нэгдсэн хуралдаанд танилцуулж байна. 

Улсын Их Хурлын гишүүн Ц.Даваасүрэн нь 1964 онд Хөвсгөл аймгийн Мөрөн суманд төрсөн, 1989 онд Украин улсын Харьковын Политехникийн дээд сургуулийг инженер, 1994 онд Удирдлагын академийг бизнесийн удирдлагын менежер, 1998 онд Япон Сайтомогийн Их Сургуулийг эдийн засагч мэргэжлээр тус тус төгссөн, эдийн засгийн ухааны магистр, удирдахуйн ухааны магистр цолтой, 1989-1992 онд Төвийн эрчим хүчний систем автоматикийн инженер, 1995-1999 онд Сангийн яамны Валютын харилцааны газарт мэргэжилтэн, 1999-2000 онд Сангийн яамны Мэдээлэл, хяналт, шинжилгээ, үнэлгээний газрын дарга, Эдийн засгийн бодлогын газрын гадаад харилцааны хэлтсийн дарга, 2000-2005 онд Санхүү, эдийн засгийн яамны Төрийн сангийн газрын дарга, 2005 онд Монгол Улсын Шадар сайдын зөвлөх, 2005-2008 онд Боловсрол, соёл, шинжлэх ухааны яамны Санхүү, эдийн засгийн газрын дарга, 2008 оноос Улсын Их Хурлын гишүүнээр 2 дахь удаагаа сонгогдон ажиллаж байна. 

2009-2010 онд Улсын Их Хурлын Төсвийн байнгын хорооны даргаар сонгогдон ажиллаж байсан. 

Улсын Их Хурлын эрхэм гишүүд ээ, 

Улсын Их Хурлын гишүүн Ц.Даваасүрэнг Төсвийн байнгын хорооны даргад нэр дэвшүүлэх тухай Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

З.Энхболд: - Ч.Улаан гишүүнд баярлалаа. Одоо Эдийн засгийн байнгын хорооны санал, дүгнэлтийг Улсын Их Хурлын гишүүн Самбуугийн Дэмбэрэл танилцуулна. С.Дэмбэрэл гишүүнийг индэрт урьж байна. 

С.Дэмбэрэл: - Улсын Их Хурлын дарга, эрхэм гишүүд ээ, 

Улсын Их Хурлын тухай хуулийн 22 дугаар зүйлийн 22.3, 22.4, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг тус тус үндэслэн Улсын Их Хурлын Эдийн засгийн байнгын хорооны даргад нэр дэвшүүлэх тухай асуудлыг Эдийн засгийн байнгын хороо 2012 оны 8 дугаар сарын 7-ны өдрийн хуралдаанаараа хэлэлцээд Эдийн засгийн байнгын хорооны бүрэлдэхүүнд орсон гишүүдээс Батхүүгийн Гарамгайбаатарыг тус Байнгын хорооны даргад нэр дэвшүүлснийг санал нэгтэй дэмжиж, Улсын Их Хурлын нэгдсэн хуралдаанаар хэлэлцүүлж шийдвэрлүүлэх нь зүйтэй гэж үзлээ. 

Улсын Их Хурлын гишүүн Б.Гарамгайбаатар нь 1990 онд Монгол Улсын Их Сургуулийн Политехникийн дээд сургуулийг, 2001 оны Удирдлагын Академийг механик-инженер, удирдахуйн ухааны менежерийн мэргэжлээр тус тус дүүргэж улмаар удирдахуйн ухааны магистрын зэрэг хамгаалжээ. Тэрээр Шинжлэх ухааны Академийн Химийн хүрээлэнд эрдэм шинжилгээний туслах ажилтан, Политехникийн дээд сургуулийн Авто тээврийн тэнхимд сургалтын мастер, Армийн засварын төв үйлдвэрт инженер-зохион бүтээгч, Монгол шуудан банкинд менежер, Засгийн газрын хэрэгжүүлэгч агентлаг Автозамын газрын дарга, “Мон Роуд” ХХК-д ерөнхий захирал, Авто замын үндэсний ассоциацийн тэргүүнээр тус тус ажиллаж иржээ. 

Улсын Их Хурлын гишүүн Б.Гарамгайбаатарыг Эдийн засгийн байнгын хорооны даргад нэр дэвшүүлэхдээ Улсын Их Хурал дахь нам, эвсэл, бүлгүүдийн санал болон түүний инженер-эдийн засгийн боловсрол, банк, бизнесийн удирдлагын чиглэлээр дадлага, туршлагыг харгалзан үзсэн болно. 

Нэр дэвшүүлэх асуудлыг хэлэлцэх явцад Улсын Их Хурлын гишүүн Д.Ганхуяг Эдийн засгийн байнгын хорооны эрхлэх асуудлын хүрээнд химийн аж үйлдвэрийн салбар, газрын харилцаа, газар зохион байгуулалт, хот байгуулалтын асуудлыг тус тус нэмж оруулахад цаашид анхаарч ажиллах талаар санал болгосныг уламжилъя. 

Улсын Их Хурлын гишүүд ээ, 

Улсын Их Хурлын гишүүн Б.Гарамгайбаатарыг Эдийн засгийн байнгын хорооны даргад нэр дэвшүүлэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

З.Энхболд: - С.Дэмбэрэл гишүүнд баярлалаа. Нэр дэвшигчдээс, Байнгын хороодын даргад нэр дэвшигчдээс асуух асуулттай гишүүд байвал кнопоо дарна. Асуух асуулттай гишүүд байхгүй учраас асуултаа хаагаад нэр дэвшигчдийн талаар үг хэлэх саналтай гишүүд байвал бас дараалалд орж бүртгүүлж болно. Саналтай гишүүд байна уу? Саналтай гишүүд алга байна. 

Одоо Монгол Улсын Их Хурлын чуулганы хуралдааны дэгийн тухай хуулийн 15.2-т заасны дагуу нэр дэвшигч тус бүрээр ил санал хураалт явуулна. Анхны санал хураалт Аюулгүй байдал, гадаад бодлогын байнгын хорооны даргад нэр дэвшигч Улсын Их Хурлын гишүүн Цэрэндашийн Цолмонг дэмжье гэсэн саналаар санал хураалт явуулъя. Санал хураалт явагдаж байна. 

Санал хураалтад 42 гишүүн оролцож, зөвшөөрсөн 39, 92.9 хувиар Улсын Их Хурлын гишүүн Ц.Цолмон Аюулгүй байдал, гадаад бодлогын байнгын хорооны даргаар сонгогдож байна. 

Хоёр дахь санал хураалт. Байгаль орчин, хүнс, хөдөө аж ахуйн байнгын хорооны даргад нэр дэвшигч Улсын Их Хурлын гишүүн Гарьдхүүгийн Баярсайханыг дэмжье гэсэн саналаар санал хураалт явуулъя. Санал хураалт эхэллээ. 

Санал хураалтад 43 гишүүн оролцож, 42 гишүүн зөвшөөрч, 97.7 хувийн саналаар Гарьдхүүгийн Баярсайхан гишүүн Байгаль орчин, хүнс, хөдөө аж ахуйн байнгын хорооны даргаар сонгогдож байна. 

Дараагийн санал хураалт. Төсвийн байнгын хорооны даргад нэр дэвшигч Улсын Их Хурлын гишүүн Цэрэнпилийн Даваасүрэнг дэмжье гэсэн саналаар санал хураалт явуулъя. Санал хураалт эхэлж байна. 

Санал хураалтад 42 гишүүн оролцож, зөвшөөрсөн 42, 100.0 хувийн саналаар Цэрэнпилийн Даваасүрэн гишүүн Төсвийн байнгын хорооны даргаар сонгогдож байна. 

Дөрөвдүгээр санал хураалт. Эдийн засгийн байнгын хорооны даргад нэр дэвшигч Улсын Их Хурлын гишүүн Батхүүгийн Гарамгайбаатарыг дэмжье гэсэн саналаар санал хураалт явуулъя. Санал хураалт эхэлж байна. 

Санал хураалтад 42 гишүүн оролцож, зөвшөөрсөн 41, 97.6 хувиар Б.Гарамгайбаатар гишүүн Эдийн засгийн байнгын хорооны даргаар сонгогдож байна. 

Одоо тогтоолоо батална. Монгол Улсын Их Хурлын чуулганы дэгийн тухай хуулийн 15.2-т олонхийн санал авсан нэр дэвшигчийг Байнгын хорооны даргаар сонгох тухай тогтоол батлагдсанд тооцно гэж заасан тул санал хураалт явуулахгүй. Би тогтоолын төслийг уншъя. Зарим Байнгын хорооны дарга нарыг сонгох тухай Монгол Улсын Их Хурлын тогтоол. Монгол Улсын Их Хурлын тухай хуулийн 22 дугаар зүйлийн 22.3, 22.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1, 15.2 дахь хэсгийг үндэслэн Монгол Улсын Их Хурлаас ТОГТООХ нь:

Аюулгүй байдал, гадаад бодлогын байнгын хорооны даргаар Улсын Их Хурлын гишүүн Цэрэндашийн Цолмон, Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Гарьдхүүгийн Баярсайхан, Төсвийн байнгын хорооны даргаар Улсын Их Хурлын гишүүн Цэрэнпилийн Даваасүрэн, Эдийн засгийн байнгын хорооны даргаар Улсын Их Хурлын гишүүн Батхүүгийн Гарамгайбаатар нарыг тус тус сонгосугай. 

Хоёрдугаарт заалт. Энэ тогтоолыг батлагдсан өдрөөс нь эхлэн дагаж мөрдсүгэй. 

Тогтоолын эцсийн найруулга дээр саналтай гишүүд байна уу? Саналтай гишүүд алга байна. Эцсийн найруулгыг сонссонд тооцлоо. 

Байнгын хороодоор сонгогдсон Улсын Их Хурлын гишүүддээ баяр хүргэе. Нийлүүлээд. 

Улсын Их Хурлын бүх гишүүдэд Байнгын хороодод орох боломж нээлттэй байгаа. Өнөөдөр бид Байнгын хороогоо хэдийгээр 19 хүнтэй байгуулах боловч 16 хүнээр гишүүдээ байгуулсан байгаа. Ардын намаас сонгогдоод одоо Улсын Их Хуралд бүлэг байгуулж чадаагүй байгаа 25, одоогийн байдлаар бие даагч гишүүн шиг болсон яваа гишүүдэд 2 удаа албан бичиг явуулсан байгаа. Байнгын хороонд орох боломж чинь нээлттэй байгаа шүү. Тэгэхээр нийт Байнгын хороонд тус бүр 3 орон тоог тэд нарт зориулж үлдээсэн байгаа юм. Тэгээд тухай бүрд нь Ардын Намын бүлгийн даргад хэлж яваа. Тэгээд энэ боломж цаашид байна гэдгийг чуулганы хуралдаан дээрээс албан ёсоор хэлж байна. Тийм. Нямаагийн Энхболд гишүүнтэй л би яриад байгаа. Та нар хуралдаа суу. Байнгын хороондоо хуваарилагдаж ор гэдэг ийм зүйлийг ярьж байгаа. 

За өнөөдрийн нэгдсэн хуралдаанаар хэлэлцэх асуудал дууссан. Хуралдаа ирсэн гишүүдэд баярлалаа. Маргаашнаас Засгийн газрын Ерөнхий сайдын асуудлыг ярих учраас чуулганыхаа хуралдаанд идэвхитэй оролцоорой. 

Хуралдаан 18 цаг 00 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч




Ц.АЛТАН-ОД

